
GOUVÈNÈ HOCHUL ANONSE GRAN OUVÈTI SANT EDIKASYON PWOFESYONÈL 
AK TEKNIK REJYON KAPITAL BOCES 30 MILYON DOLA A  

  
Etablisman devlopman mendèv dènye kri a ap founi konpetans ki presye pou 

demann sektè rejyonal aktyèl ak alavni yo  
  
  

Gouvènè Kathy Hochul te anonse jodi a finisyon ak gran ouvèti Sant Edikasyon 
Pwofesyonèl ak Teknik Rejyon Kapital BOCES 167,000 pye kare ki koute 30 milyon 
dola a nan Vil Colonie, Konte Albany. Sant CTE a genyen ladan l nouvo laboratwa ak 
espas aprantisaj modèn, ak gadri sou plas, k ap ranplase bilding k ap deteryore epi ki 
ansyen an epi konsolide fòmasyon an nan yon plas ki santralize. Rejyon Kapital 
BOCES la ap ofri 25 pwogram fòmasyon mendèv nan uit gwoup karyè ki gen anpil 
demann, ki enkli syans sante, metye batiman fabrikasyon, k ap sipòte kreyasyon yon 
mendèv rejyonal ki kalifye.  
  
"Gran ouvèti sant sa make yon etap enpòtan nan misyon nou pou prepare travayè New 
York yo pou yon ekonomi k ap chanje rapidman," Gouvènè Hochul te deklare. "Yon 
mendèv divèsifye se youn nan resous ki pi valab pou eta nou an epi sa ale men nan 
men ak kapasite nou pou atire meyè biznis ak pi bon djòb yo. Gras ak finansman 5 
milyon dola eta a, Sant CTE a ap pote etablisman modèn, fòmasyon pou travay klas 
mondyal, ak aprantisaj pratik nan Rejyon Kapital la epi kontinye devlope mendèv New 
York la pou jenerasyon k ap vini yo."  
  
Kad Siperyè Konsèy Kooperasyon Sèvis Edikatif Rejyon Kapital la, Joseph P. 
Dragone, Pd.D. te deklare, "Soti nan ekipman dènye kri rive nan laboratwa modèn, 
nouvo etablisman an ap reponn ak bezwen devlopman mendèv rejyon an pou deseni k 
ap vini yo lè li prepare plizyè milye etidyan pou karyè nan metye espesyalize, swen 
sante, rezo dijital ak plis,"  
  
Sant CTE a gen laboratwa konbine ak espas pou klas pou sipòte fòmasyon teknik pou 
karyè nan: edikasyon prekòs, ar kilinè, metye konstriksyon, HVAC/R, soudi ak 
fabrikasyon metal, teknoloji fabrikasyon ak machinri, metye elektrik, teknoloji dyezèl, 
teknoloji metye otomobil, raparasyon ak remiz a nèf kawòsri otomobil, konsepsyon jwèt 
videyo, konsepsyon medya dijital, kosmetoloji, jistis penal, sèvis vant an detay, ak 
konsepsyon mòd mondyal. Nouvo sant lan ap genyen ladan l tou espas administratif ak 
sipò pou oryantasyon pwofesyonèl aprantisaj nan travay ak plasman nan travay / 



aprantisaj. Yon etaj konplè konsantre sou karyè nan swen sante, k ap ofri senk 
laboratwa swen sante - de pou Swen Enfimye Oksilyè Otorize ak twa pou Asistan 
Enfimye Sètifye - plis yon laboratwa trètman steril ak yon laboratwa syans jeneral.  
  
Sant CTE ki fèk fini an ap bay etablisman modèn kote etidyan yo ka pran konpetans yo 
bezwen pou antre nan mache travay la dirèkteman oswa pouswiv plis edikasyon. Pwojè 
30 milyon dola a te sipòte pa yon sibvansyon kapital 5 milyon dola Empire State 
Development, ke Konsèy Devlopman Ekonomik Rejyon Kapital la (Capital Region 
Economic Development Council) te rekòmande. Rès depans pwojè a ap divize ant distri 
lekòl ki konpoze BOCES yo, k ap ranbouse an pati pa Eta a atravè BOCES Aid nan 
bidjè Depatman Edikasyon Eta a.  
  
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Rejyon Kapital BOCES la gen yon istwa ansèyman 
pwofesyonèl fyè k ap konstui konpetans nan anpil sektè - soti nan metye tradisyonèl 
rive nan pwofesyon lisansye yo, rive nan kou nan nivo inivèsite, ki esansyèl pou 
ekosistèm ekonomik rejyon an. Nouvo Sant Edikasyon Pwofesyonèl ak Teknik Rejyon 
Kapital BOCES la ap apiye epi devlope fondman sa epi asire ke etidyan yo pran seri 
konpetans ki esansyèl pou metye ki gen demand ki egzije edikasyon teknik yo."  
  
Komisè Depatman Travay la, Roberta Reardon, te deklare, "Envestisman istorik 
Gouvènè Hochul nan devlopman mendèv la ap kreye opòtinite fòmasyon san presedan 
pou Nouyòkè nan tout eta a. Nouvo Sant Edikasyon Pwofesyonèl ak Teknik Rejyon 
Kapital BOCES la se yon sant aprantisaj kle k ap bay Nouyòkè yo konpetans yo 
bezwen pou reyisi pandan l ap alimante tou rezo mendèv esansyèl k ap sipòte biznis 
atravè Eta New York."  
  
Senatè Eta a, Neil Breslin, te deklare, "Sant Edikasyon Pwofesyonèl ak Teknik 
BOCES ki fèk konstui a se yon resous vital pou jèn adilt nan tout Rejyon Kapital la. 
Etablisman devlopman mendèv modèn sa ap pèmèt etidyan yo eksplore karyè yo ak pi 
bon enterè yo anvan yo antre nan inivèsite, lekòl teknik, oswa mendèv. Li tèlman 
enpòtan pou ankouraje jèn moun pou eksplore pasyon yo epi akeri eksperyans pratik, 
pou yo ka transfòme pasyon ak enterè yo an karyè ki reyisi. Yon envestisman nan 
etidyan se yon envestisman nan lavni nou, epi mwen kontan anpil pou nouvo opòtinite 
ke sa ap pote pou etidyan nan kominote nou an."  
  
Chèf Egzekitif Konte Albany, Daniel P. McCoy, te deklare, "Enpak pèsistan ke 
pandemi an te kite pou nou ak yon mache travay ak mendèv k ap evolye rapidman, tout 
sa pandan Distri Kapital la ap vin tounen deplizanpli yon sant nasyonal pou sektè enèji 
renouvlab, teknoloji ak semikondiktè. Moman an pa t ka pi bon pou Sant CTE sa, kote 
rezidan nou yo ap kapab pran konesans ak konpetans pou karyè nan tan prezan ak 
lavni, k ap sipòte kwasans ekonomik kontini nou tou. Rejyon Kapital BOCES la te yon 
patnè regilye pou Konte Albany, ki enkli pwogram Depatman Egzamen GED a, epi 
nouvo etablisman sa se dènye egzanp angajman yo nan kominote nou an. Mwen 
felisite Gouvènè Hochul pou envestisman k ap peye dividand sèlman sa."  
  



Sipèvizè Vil Colonie, Peter G. Crummey, te deklare "Pandan Rejyon Kapital BOCES 
la te rete angaje ak Vil Colonie ak nouvo etablisman CTE modèn sa, nou rete angaje ak 
misyon ak vizyon nou pou devlopman mendèv. Vil la pa ka tann pou kontinye fè 
patenarya ak Rejyon Kapital BOCES la pou reponn ak defi inivèsèl pou jwenn, edike, 
epi sipòte yon mendèv ki kalifye,"  

  
Enfòmasyon sou Empire State Development  
Empire State Development se prensipal ajans devlopman ekonomik New York 
(www.esd.ny.gov). Misyon ESD se pou pwomouvwa yon ekonomi ki djanm ak pwospè, 
ankouraje kreyasyon nouvo travay ak opòtinite ekonomik, ogmante resèt pou Eta a ak 
minisipalite li yo, epi fè ekonomi lokal yo vin estab ak divèsifye. Gras a itilizasyon prè, 
sibvansyon, kredi taks ak lòt fòm asistans finansye yo, ESD ap fè efò pou amelyore 
envestisman biznis prive ak kwasans pou sipòte kreyasyon travay epi sipòte kominote 
pwospè yo toupatou nan Eta New York. ESD se egalman ajans administratif prensipal k 
ap kontwole Konsèy Devlopman Ekonomik Rejyonal (Regional Economic Development 
Councils, REDCs) Eta New York la ak komèsyalizasyon "I LOVE NY", mak touristik 
anblematik Eta a. Pou jwenn plis enfòmasyon sou Konsèy Rejyonal yo ak Empire State 
Development, ale sou www.regionalcouncils.ny.gov ak www.esd.ny.gov.  

